
Нататкі аўтамабіліста

Калі ж чысціць дарогі?

”Нельга есці хлеб народа і 
грэбаваць ягонай мовай”. 

Ул. Караткевіч.

Штодзень праводжу некалькі гадзін 
за рулём аўтамабіля, а таму магу цьвяро-
за разважаць аб праблемах з ім звязаных. 
Уражвае ўзросшая колькасць аўтамабіляў 
у Бешанковічах. За некалькі хвілін пе-
рад восьмай раніцы і пасля пятай вечара 
назіраецца “гадзіна пік”. Тады паток машын 
узрастае настолькі, што можна прастаяць 
на скрыжаванні некалькі хвілін, прапускаю-
чы тых, хто мае перавагу. Сярод вадзіцеляў 
даволі вялікая колькасць тых, хто адносна 
нядаўна атрымаў пасведчанне кіроўцы. 
Такіх лёгка заўважыць па недасканалых 
манеўрах, па асабліваму стылю ваджэння, 
урэшце, па хуткасным рэжыме, які ў іх ці за-
надта малы, ці задужа вялікі. А яшчэ кідаецца 
ў вочы хамства многіх кіроўцаў. Падрэзаць 
пры абгоне, не саступіць дарогу, не пака-
заць паварот, які выконваецца, ездзіць з 
няспраўнай светлавой сігналізацыяй, калі 

нешта не гарыць  – гэта адносна невялікі 
пералік “падарункаў”, якімі вас “узнагарод-
зяць” літаральна на кожным кроку. Не ве-
рыце мне, знайдзіце хвілін 10 -15 і прасачы-
це ў самым цэнтры Бешанковіч, колькі аўта 
паверне на скрыжаванні, не паказаўшы 
сігнал паварота. Самае цікавае, што часта 
гэта робяць міліцэйскія аўтамабілі. А яшчэ 
прасачыце, як аўтамабілі штораніцы спы-
няюцца проста на ходніках, каб высадзіць 
пасажыраў. Напрыклад, каля дзіцячага 
садзіка па вуліцы Валадарскага. За тое 
ў нас не штрафуюць. Па меншай меры, 
міліцыянты, якія прывозяць сюды членаў 
сям’і (часта і на службовых аўта), вядуць 
сябе мірна. Можна было напісаць яшчэ пра 
стан дарог, па якіх едуць тыя аўта, але пабе-
ражом гэту тэму для асобнай нататкі. 

Г. Аляксандраў.

Апошні тыдзень года
Ужо пачаў адлік.
Вясёла, бестурботна
Ён крочыць па Зямлі.

Здранцьвелая прырода 
Чакае Новы год.
Апошні тыдзень года -
Пачатак усяго.

Сустрэч неспадзяваных,
Іскрынак дабрыні,
Усьмешак нечаканых,
Жаданай цеплыні. 
 
Халодных доўгіх вёрстаў
Зьняможаных  дарог,
Парой занадта жорсткіх
Разбуджаных вятроў.

Садоў, дзе думкі сьпеюць,
Дзе мараў хрусткіх шкло.
Маленькае надзеі
На шчасьце і цяпло.

Здранцьвелая прырода 
Чакае Новы год.
Апошні тыдзень года -
Пачатак усяго.

          Г.Станкевіч.

Вечарам 18 снежня прэзідэнт Беларусі 
правёў на тэлеэкране гутарку з сваімі 
найбліжэйшымі “прыдворнымі”, якія пра-
водзяць ягоную палітыку ў жыццё. Усе бе-
ларусы па ўсіх каналах маглі назіраць тое. 
Па задуме, мусіць, трэба было паказаць 
народу, што пра яго думаюць, аб ім дба-
юць. Паклапаціліся нават, каб народ той не 
выбраў іншы, цікавейшы канал. Хаця між 
іншым размаўлялі пра большую дэмакра-
тыю, якую хутка “дадуць” гэтаму народу. 

Напачатку гутаркі быў выдадзены 
“шэдэўр” пра тое, як добра, што ў нас не такія 
высокія зарплаты, як на Захадзе. Таму ў сувязі 
з наступаючым крызісам мы страцім не так 
многа. Было сказана таксама, што менавіта 
з- за крызіса была адменена і дабаўка 
бюджэтнікам. Маўляў, усе яны панеслі б яе 
назад у банкі, каб абмяняць на даляры, а 
гэта падкасіла б беларускую эканоміку без-
зваротна. Наогул, гутарка глядзелася збо-
ку, як дрэнна падрыхтаванае шоу не зусім 
таленавітага акцёра. Ён часта збіваўся з 
думкі, паўтараў адно і тое ж, бо вельмі ўжо 
хацеў спадабацца гледачам. 

Доўжылася шоу некалькі гадзін, хаця 
тое, дзеля чаго яно задумвалася, можна 
было выказаць адным сказам: “Я хачу за-
стацца пры ўладзе”.  Дзеля гэтага беларусам 
раздавалася шмат розных абяцанак, якія, не 
сакрэт, дурням – радасць. 

Выснова пасля прагляду “шоу” напро-
швалася наступная: нам трэба тужэй зацяг-
ваць паясы. І так жыццё было не мёд, а цяпер 
яго не будзе зусім. Усю сваю недарэчнасць і 
неразваротлівасць у бліжэйшыя гады улада 
спіша на крызіс.

АБ'ЯВА
Каб атрымліваць кожны 

нумар газеты “Крывінка” 
паведаміце рэдакцыі аб гэ-
тым – зрабіце бесплатную 
падпіску.

Рэдакцыя абвяшчае конкурс 
чытачоў “І такое  бывае!”. 
Удзельнікаў конкурсу чакаюць 
прызы, а пераможцу - сюрпрыз! 
Матэрыялы дасылайце на 
адрас рэдакцыі. Апошні тэрмін 
– 31 снежня. Вынікі конкурсу 
будуць падведзены у першым 
навагоднім нумары.

Калі парушаны вашы правы 
спажыўца, працаўніка, то даем 
эфектыўныя парады па аба-
роне права і пошуку бясплат-
ных юрыстаў. Звяртайцеся на 
адрас газеты “Крывінка”.

Бабулька прадае на базары цыбулю. Скардзіцца ўголас: “Не хочуць браць лук, 
і ўсё тут! Вось раней, калі прадавала цыбулю, бралі з рукамі, а гэты лук зусім не 
хочуць!” 

Святочным ранкам 25-га снежня 
пад’ехаў да банкамата. Кінулася  ў вочы не-
расчышчаная пляцоўка-стаянка для аўта 
каля банка, з замерзлымі ўжо каляюкамі, 
і не захацелася туды паркавацца. Зразу-
мела, калі камунгасаўцы чысцілі дарогі, 
на стаянцы ўжо знаходзіліся машыны. Іх 
у горадзе становіцца ўсё болей, а таму і 
чысціць дарогі  -- усё цяжэй. Праўда, гадзін 
да сямі раніцы машын на дарогах значна 
меней, амаль што няма. Чаму б не кары-

стацца гэтымі перадранішнімі гадзінамі? 
Але, ці то сон на золку такі салодкі, ці то 
трактарысты-камунгасаўцы не ведаюць 
закрэпленай тэрыторыі, але факт заста-
ецца фактам: дарогі ў Бешанковічах чыс-
цяцца ў часы пік. Тое прыводзіць да ава-
рыйных сітуацый на дарогах, нервовасці 
кіроўцаў і нерасчышчаных людных месцаў 
каля пошты, банкаў, дзіцячых садкоў і г.д. 

                                             
 Ул. Дубавы.

Цыбуля – гэта вам не лук

Калядную ёлку ў Бешанковічах паставілі 
на плошчы задоўга да сьвята, але ні 
ўдзень, ні вечарам 25-га снежня сьвяточ-
ныя гірлянды на ёй так і не засьвяціліся. 
Вельмі хацелася б даведацца, хто “аўтар” 
такой эканоміі электрычнасці. Толькі ў хво-
рую галаву магла прыйсці ідэя, не запаль-
ваць ёлку на каталіцкі Дзень народзінаў 
Хрыста. Гэтая галава, пэўна, не ведае, што 
сама калядная ёлка ўзнікла зусім не ў 
праваслаўнай Маскве, а прыйшла да нас з 
Захаду, ад каталікоў. У іх гэтае сьвята – адно 

з самых сьветлых і цікавых, і рыхтуюцца да 
яго там цэлы месяц. Нам жа, па няведан-
ню або наўмысна, спрабавалі сапсаваць 
цудоўны сьвяточны вечар. 

Маючы ідэалагічны аддзел, безліч 
камітэтаў і падкамітэтаў у райвыканка-
ме, кантраляваць сітуацыю – некаму. 
Чаму, пакрыўджаныя і абражаныя самой 
гісторыяй, беларусы працягваюць цярпець 
абразы і сёння?                                                                                                         

В.Канстанцінава.

Cардэчна віншуем Вас з 
Новым годам і Калядамі!

Няхай Новы год прынясе 
ў вашы дамы шмат новага, 
добрага, прыемнага. Моц-

нага вам і вашым сем’ям 
здароўя, цяпла блізкіх, кахан-
ня і ўзаемаразумення. Новых 

здзяйсненняў і здабыткаў.
Са святам!

Няма ўказанняў                                                                                                                                 
У снежні жыхары Бешанковіч не 

маглі нарадавацца на таннае мяса. Ка-
жуць, што прадавалі яго па камандзе 
самаго новага старшыні аблвыканка-
му. Адбывалася тое на цэнтральнай 
вуліцы горада кожную суботу і нядзе-
лю. У той час, калі на рынку мяса каш-
туе далёка за 15 тысяч адзін кілё, тут 
такое ж па якасці толькі па 10 -12. Зра-
зумела, што вытворцам тое нявыгадна, 
але ж насельніцтву з яго мізэрнымі 
пенсіямі і зарплатамі радасці па вушы. 
Няма радасці толькі прадаўцам, якія 
ў любое надвор’е гадзінамі стаяць на 
вуліцы, адкрытай ўсім вятрам. Незра-
зумела, чаму ім нельга гандляваць пад 
дахам на тым жа калгасным  рынку. 
Мабыць, новы старшыня на гэты конт 
указанняў не даў.  

В.Канстанцінава.

Вось гэта гатунак!
У тым годзе мая бульба ўрадзіла, але 

людзі на рынку толькі пыталіся, што гэта 
за гатунак і ішлі далей. Было сумна, але 
раптам я ўспомніў, што сёння незвычай-
ны дзень – 27-га ліпеня. Гэта – Дзень 
абвяшчэння незалежнай Беларусі, 
які дбаннем цяперашняй улады ў нас 
забралі, як і многае што яшчэ.  

На наступнае пытанне купцоў, што 
гэта за гатунак, мой адказ быў імгненны: 
“Жыве Беларусь!” 

– Што, так і называецца? – перапытвалі 
некаторыя.

– Так і называецца, – з гонарам 
адказваў я.

– Так, з такой бульбай Беларусь жыве, 
– згаджаліся ўсе.

Мой жа настрой сягаў да неба. Яшчэ 
б, я сам стварыў сабе сьвята і дзяліўся 
ім з усімі.

Назаўтра, паслухаўшы пра гісторыю 
з гатункам, адзін мой знаёмы дапоўніў 
дыялог.

– А хочаш, я скажу, як называецца 
гэты гатунак, – і паказаў пры гэтым 
на вядро адабрадзенай дробязі, якая 
заўсёды прысутнічае і ў добрай бульбе.

– Скажы. 
– “Прэзідэнт”.
Як кажуць, без каментарыяў. 

Мікалай Васільеў.

ПРОДАННАЯ ПАМЯТЬ
Таллине было понятно, куда переносят 
воина-освободителя, и где он появится че-
рез несколько недель. 

Где и когда будет восстановлен минский 
музей, уникальный сбор экспонатов о той 
великой борьбе и той великой победе, 
совершенно непонятно: будущее здание 
для него еще даже не в проекте, а только 
«в концепции». Но СМИ не возмущаются, 
надо – будут аплодировать, если очень 
надо – найдут ветеранов, которые «под-
держат и одобрят». Хотя всем понятно, что 

коль уж очень понадобилось освободить 
Октябрьскую площадь для иностранных 
денег, то сначала надо было построить 
новое здание для музея, спокойно пере-
везти экспонаты, а потом уже устраивать 
на его месте стройплощадку. Потому что 
даже для обычной семьи переезд – это 
бедствие, а для любого музея – настоящая 
катастрофа.

 Надо быть слишком высоко поставлен-
ным, чтобы не понимать простую земную 
вещь: музейные экспонаты нельзя склади-
ровать, им требуется особый режим хра-
нения, их нельзя временно разместить по 
подвалам и ангарам, а потом через пару 
лет вынуть в целости и сохранности. То, 
что чудом сохранилось в лихолетье войны, 

просто не выживет после такого экспери-
мента «благодарных потомков».

Власти обещают, что через два года в рай-
оне стелы «Минск – город-герой» появится 
новый музей истории Великой Отечествен-
ной войны, какого, как вы понимаете, «нет 
нигде в бывшем Советском Союзе». Проек-
том занимается чрезвычайно популярный 
архитектор Виктор Крамаренко (автор 
Национальной библиотеки и минского 
железнодорожного вокзала, известных не 
только тем, что на их строительстве наво-
ровались все, кто хотел, но и нескольки-
ми десятилетиями, которые проходили от 
подготовки проекта до его воплощения) 
и главный архитектор Минска Виктор Ни-
китин. И они, конечно, не дадут гарантию, 
что в условиях финансового кризиса но-
вое здание музея Великой Отечественной 
войны появится уже к 65-летию Победы, 
то есть к маю 2010 года. Более того, никто 
не даст такой гарантии! Потому что в усло-
виях дефицита денег и катастрофического 
роста долгов мы запланировали еще одну 
гигантскую стройку – атомной электро-
станции, и понимающие люди не скрыва-
ют, что она может стать для Беларуси тем, 
чем стала для Советского Союза гонка во-
оружений, оставившая славных советских 
тружеников без приличных штанов и даже 
без туалетной бумаги.

Когда начнется строительство АЭС, бу-
дет, конечно, не до музеев – в этом сомне-
ний быть не должно. То есть очень веро-
ятна перспектива, что в память о великой 
победе мы сохраним только потешную и 
никогда не существовавшую «Линию Ста-
лина». Дорогие ветераны, аплодируйте!

Светалана Калинкина.

Когда в Таллине переносили памятник 
воину-освободителю, они принимали 
гневные резолюции, писали обличитель-
ные письма и вообще орали дурным го-
лосом, а когда в Минске сносят Музей 
Великой Отечественной войны, выбра-
сывают музей просто в никуда, они вдруг 
испугались и сидят тихонько-тихонько, не 
проронив ни слова. Даже удивительно, как 
разом исчез боевой дух, патриотизм, гнев 
на тех, кто «оскорбляет память», какими 
они стали понимающими, послушными и 
безголосыми.

Вместо Музея Великой Отечественной 
войны в центре Минска будет 35-этажный 
отель «Кемпински», и площадка под строи-
тельство нужна срочно, потому что какой-
то высокопоставленный балбес уже дал 
гарантии иностранным инвесторам. Он 
не озаботился, куда будет выселен музей, 
куда будут перевезены 150 тысяч экспо-
натов, его не интересовало, как к этому 
отнесутся седовласые орденоносцы и их, 
гордые славой дедов и отцов, потомки. Он 
увидел призрак многих нулей на зеленова-
тых купюрах с портретами американских 
президентов и напрочь позабыл, что вы-
селять музей на улицу придется в год 65-
летия освобождения Беларуси. Конечно, 
это не оскорбление памяти, безусловно, 
это не означает, что в Беларуси продается 
все, даже святое, и почти наверняка – это 
уважительное отношение к тем немногим 
живым, кто время от времени проходит по 
тихим залам музея, чтобы посмотреть на 
молодые лица своих однополчан.  

Помните, как из-за таллинского па-
мятника захлебывались в гневе госу-
дарственные белорусские СМИ? Хотя в 

Масавыя 
скарачэньні 
на заводзе 
«Гарызонт 

300 супрацоўнікаў заво-
ду «Гарызонт» атрымалі ад 
кіраўніцтва прадпрыемства 
паведамленьня пра тое, што 
зь імі ня будзе працягнуты 
кантракт і яны не атрымаюць 
кампенсацыі.

Аб гэтым паведамляюць слухачы «Радыё 
Свабода».

«Вось зараз Лукашэнка кажа пра 
дэнамінацыю цэн. Хто пацерпіць? Лука-
шэнка і ягоная эліта не пацерпіць. А на-
род пацерпіць. Людзі і так атрымліваюць 
мізэрныя заробкі і пэнсіі. Што гэта за 
кіраўнік? Што гэта за «бацька»?..» – кажа 
спадар А.

Слухачы радыё сьцьвярджаюць, што 
сапраўдная праблема Беларусі – гэта не 
сусьветны фінансавы крызіс, ажахлівы стан 
эканомікі краіны.

«Сусьветны эканамічны крызіс — гэта 
паўбяды. Сапраўдная бяда — мы самі. Як 
у любой таталітарнай сыстэме, у нас по-
пыт на чыноўнікаў, якія ведаюць толькі два 
прынцыпы паводзінаў: «Хачу, каб месяц 
стаў сонцам» ці «Чаго жадаеце?» У адва-
ротным выпадку яны б знайшлі ў сабе сілы 
ўцямна патлумачыць кіраўніку, што нас 
чакаюць цяжкасьці і ня трэба ўпэўніваць 
электарат, што мы пабудавалі нейкую 
супэрэканоміку, непадуладную стыхіям. А 
цяпер няхай міністры ўпрагаюцца ў эшалё-
ны з складзкімі ліквідамі, езьдзяць па сьве-
це і ўпрошваюць хоць каго-небудзь купіць 
беларускае, пажадана ўтрая даражэй», - 
заўважае спадар В.

«Нашы прамысловыя тавары, якія не зна-
ходзяць попыту ў тых краінах, у якія яны 
звычайна накіроўваліся, зараз затаварылі 
склады нашых прадпрыемстваў. Дык можа, 
ужо пара разьлічыцца з пэнсіянэрамі 
гэтымі таварамі, як абяцаў некалі кіраўнік 
краіны? Бо мы чакаем ужо амаль 12 гадоў, 
некаторыя ўжо не дачакаліся,» – нагадвае 
Ларыса зь Менску.

Прадпрымальнікі Беларусі правялі ў 
Менску шэсьце і мітынг на знак пратэсту 
супраць зьмены ўмоваў працы ад 1 студзе-
ня 2009 году. Дробныя бізнэсоўцы таксама 
рыхтуюцца да маршу пустых рондаляў.

«З аднаго боку, наш правадыр 
мэтанакіравана зьніштажаў і амаль ужо 
зьніштожыў усіх прадпрымальнікаў. Сваімі 
недарэчнымі ўказамі ён стварыў зусім не-
прымальныя ўмовы для далейшай пра-
цы. А зь іншага боку, гэты ж правадыр 
заявіў нядаўна пра лібэралізацыю ўсяго 
грамадзка-палітычнага і эканамічнага 
жыцьця ў краіне. Як гэта разумець? І як гэта 
суаднесьці? Так і хочацца сказаць — ня 
верце лукаваму: ён у чарговы раз усё адно 
падмане», - заявіў спадар С.

Слухачы «Радыё Свабода» незадаволе-
ныя масавым звальненьнем працаўнікоў і 
скарачэньнем працоўнага тыдня на прад-
прыемствах.

«Ужо два тыдні наваградзкае прадпры-
емства «Таварыства сьляпых» знаходзіцца 
на чатырохдзёнцы. Вялікія сьвяты Новы 
год і Божае Нараджэньне людзі будуць су-
стракаць вельмі сумна», - хвалюецца спа-
дарыня Л.

«Каля трохсот супрацоўнікаў заводу «Га-
рызонт» атрымалі падарунак на Каляды ад 
кіраўніцтва заводу ў выглядзе паведам-
леньня пра тое, што зь імі ня будзе працяг-
нуты кантракт. Кіраўнік краіны кажа, што 
ніводзін чалавек не апынецца на вуліцы. А 
вось 300 супрацоўнікаў заводу «Гарызонт» 
проста выкінутыя напярэдадні Калядаў на 
вуліцу», - скардзіцца спадарыня E.

«Ужо зусім хутка надыдзе той час, калі ў 
Лукашэнку паляцяць айчынныя галёшы», - 
упэўнены спадар М.

Эксперты неоднозначно 
оценивают указ № 703, под-
писанный Александром Лу-
кашенко.

Указ продлил на неопределенный срок 
порядок уплаты фиксированного НДС при 
ввозе товаров из России и тем самым снял 
протестные настроения в предпринима-
тельской среде, отметил в беседе с корре-
спондентом БелаПАН руководитель орг-
комитета по созданию Ассоциации малого 
и среднего предпринимательства Сергей 
Балыкин. Кроме того, к достоинствам указа 
он отнес возможность осуществления не-
которых видов экономической деятельно-
сти без регистрации в качестве ИП, просто 
заплатив единый налог.

В то же время, по словам эксперта, но-
вый нормативный акт содержит несколь-
ко неприятных сюрпризов для предпри-
нимателей. Например, повышены ставки 
единого налога. Больше всего, считает 
С.Балыкин, пострадают предприниматели 
из небольших населенных пунктов, ведь 
для них по некоторым видам деятельности 
максимальная ставка единого налога вы-
росла более чем в два раза.

При этом эксперт отметил, что вообще-
то принятие указа не означает автоматиче-
ского повышения ставок единого налога. 
Он только дает такую возможность област-
ным и Минскому городскому советам де-
путатов. «Будем надеяться, что местные 
органы власти не пойдут по пути увеличе-
ния налоговой нагрузки, но ничего гаран-
тировать нельзя», — сказал эксперт.

По его словам, наиболее неприятным 
для ИП сюрпризом является фактическое 
ограничение их максимальной выручки. 

Указ № 703 содержит 
неприятные 
сюрпризы 

Указ устанавливает, что при 
превышении выручки ИП 
20-кратного размера едино-
го налога предприниматель 
должен доплачивать 10% от 
своей выручки. «Для многих 
ИП сумма выручки в 20 ста-
вок единого налога очень 
невелика и не позволяет оку-
пить даже арендную плату. 

Тем самым индивидуальных 
предпринимателей экономически-

ми методами заставляют переходить на 
общую систему налогообложения. Причем 
без административных запретов и проте-
стов», — констатировал С.Балыкин.

«Можно ожидать, что появление подоб-
ной нормы приведет к усилению контроля 
за выручкой ИП и их кассовой дисципли-
ной. Разумеется, недавно президент ввел 
шестимесячный мораторий на проверки, 
и в эти полгода предприниматели смогут 
«нагулять жирок», — полагает эксперт.

С.Балыкин также обратил внимание на 
то, что за нарушения порядка уплаты еди-
ного налога установлена беспрецедентно 
суровая санкция — аннулирование реги-
страции в качестве ИП без права новой 
регистрации в течение всей жизни. «Кста-
ти, термин «аннулирование» вызывает ряд 
вопросов. Нигде в других нормативных 
актах он не встречается, поэтому совер-
шенно непонятно его значение. Будет ли 
это прекращение предпринимательской 
деятельности либо что-то иное. Эта и дру-
гие неточности, содержащиеся в указе, 
заставляют предположить, что он был под-
готовлен в большой спешке, что президент 
до последнего момента не знал, какое ре-
шение принять», — считает эксперт.

«По сути повторился сценарий двухлет-
ней давности, когда предпринимателям 
накануне нового года продлили режим 
ввоза товаров из России , но ввели мно-
жество ограничений, например запретили 
использовать наемный труд», — напомнил 
С.Балыкин. «Я сомневаюсь, что появле-
ние указа стало результатом предприни-
мательских протестов. Скорее всего, его 
пролоббировали владельцы рынков и вы-
ставок, которые утрачивали своих аренда-
торов».

Міністэрства юстыцыі Беларусі перадало 
афіцыйнае пасьведчаньне аб рэгістрацыі 
“Руху “За свабоду” яго заяўнікам. 
Першы свой устаноўчы сход рух правёў 
яшчэ ў траўні 2007 году. Апошняе, чаць-
вёртае па ліку, рашэньне аб стварэньні 
грамадзкай арганізацыі было прыня-
тае 23 кастрычніка сёлета ў Магілёве на 
ўстаноўчай канфэрэнцыі пры ўдзеле больш 
як 70 чалавек з розных рэгіёнаў Беларусі. 
Канфэрэнцыя зацьвердзіла статут і сфар-
мавала кіроўчыя органы аб’яднаньня. 
Старшынём абраны Аляксандар Мілінкевіч. 
Яго намесьнікамі сталі Віктар Карняенка і 
Юрась Губарэвіч. 

У інтэрвію “Свабодзе” Юрась Губарэвіч 
адзначыў: “Атрымалася зарэгістравацца 
толькі з чацьвёртай спробы. Але, на маю 
думку, нічога дзіўнага ў самім факце 
рэгістрацыі няма. Таму што зь юрыдычнага 
пункту гледжаньня тыя дакумэнты, якія мы 
падалі на рэгістрацыю, былі бездакорныя.

На нашу думку, такая ж сытуацыя была 
і ў тры мінулыя разы. Але сёньняшняя 
рэгістрацыя сьведчыць пра пэўныя зьме-
ны ў стаўленьні рэжыму да грамадзянскай 
супольнасьці ў Беларусі.

Вельмі б хацелася, каб факт рэгістрацыі 
“Руху “За свабоду” ня стаў выключэньнем 
з агульных правілаў нерэгістрацыі. І каб 
рэгістрацыю атрымалі ў найбліжэйшы час 
незалежныя і дэмакратычныя арганізацыі, 
якія правялі свае ўстаноўчыя сходы і падалі 
адпаведныя дакумэнты ў Міністэрства 
юстыцыі».

Вместо Музея Великой Оте-
чественной войны в центре 
Минска будет 35-этажный 
отель «Кемпински»

Рух “За свабоду” 
зарэгістраваны


